
PROCESVERBAL XII/2020

I mbajtur  me rastin e mbledhjes së 1 (parë) për vitin 2021 të Komitetit për Politikë dhe Financa të KK Suharekë            


Vendi:		KK Suharekë
Zyra:		Salla e Bordit të Drejtorëve
Data:		21.01.2021
Ora :                    10:00



        Prezentë:                                                         Të pranishëm tjerë:
        z. Bexhet Kuçi – kryesues                             Kryetari i komunës z. Bali Muharemaj

KUVENDI I KOMUNËS -SUHAREKË
SKUPSTINA OPSTINE SUVA REKA
MUNICIPALITY OF SUHAREKA

z. Nexhat Ramadani 			Habibe Bytyqi – zyrtare për barazi gjinore
    zonj.- Shqipe Ramaj			Reshat Reshitaj – Zyrtar për informim
    zonj.- Mirlinda Muqa 		Përfaqësuesi i OSBE-së
    z. Jeton Rrakaqi 			Përfaqësuesi i LMT-së
    znj.Albana Bytyqi
    z. Leonard Shala


    
    
    














Mbledhjen e hapi dhe e kryesoi  Kryesuesi i Kuvendit  z. Bexhet Kuçi  i cili propozoi këtë:

Rend dite



1. Miratimi i procesverbalit nga mbledhja e kaluar;

2. Shqyrtimi i projekt-Rregullores për ndryshimin dhe plotësimin e rregullores,01-nr-16-7790 për ndarjen e bursave për nxënës/e dhe studentë/e të Komunës së Suharekës;

3. Shqyrtimi i projekt-vendimit për ri – alokimin e mjeteve financiare;

4. Shqyrtimi i projekt-vendimit për miratimin e raportit të komisionit për dhënien në shfrytëzim afatgjatë të pronës publike Komunale në Duhël;

5. 	Shqyrtimi i projekt-vendimit për miratimin e raportit të komisionit për dhënien në shfrytëzim afatgjatë të pronës publike Komunale në Gelancë;

6. 	Shqyrtimi i projekt-vendimit për miratimin e raportit të komisionit për dhënien në shfrytëzim afatgjatë të pronës publike Komunale në Shirokë;

7.	Informatë për aktivitet e KKSB-së;


Kryesuesi – përshëndet të pranishmit,dhe i njoftoi me rendin e ditës.
Kryesuesi – e hedh në votim rendin e ditës.


 
                                                                                          Unanimisht Miratohet


Pika 1. Miratimi i procesverbalit nga mbledhja e kaluar;

Kryesuesi – e hedh në votim

                                                                                           Miratohet


Pika 2. Shqyrtimi i projekt-Rregullores për ndryshimin dhe plotësimin e rregullores,01-nr-16-7790 për ndarjen e bursave për nxënës/e dhe studentë/e të Komunës së Suharekës;

Kryesuesi – e elaboron këtë pikë dhe hap debatin.
Avni Bytyqi – kjo rregullore nuk është në harmoni me disa akte ligjore dhe nënligjore si dhe me disa konventa ndërkombëtare për të drejtat e njeriut dhe të drejtat e fëmijëve.Unë në komision kam kërku që nxënësat me notë mesatre 2 – 2.99 të kenë të drejtë aplikimi, si dhe studentët që
kanë notën mesatare 6 – 6.99 për arsye se kjo është një lloj diskriminimi,dhe ne si anëtar të asamblesë nuk kemi të drejtë ti diskriminojmë.
Kryesuesi – si zyrtar ligjor Avniu na sqaroi,në mynyrë që të mos bëjmë naj shkelje. 
Nexhat Ramadani – a është sqarim i Avniut apo propozim i qeverisë?
Avni Bytyqi – jep përgjigje.
Remzi Bajselmani – kjo temë është diskutu mjaft.Qëllimi dhe tendenca është të shkohet kah dija.
Avni Bytyqi – te çështja e dijës ja keni ngrit pikët,mirëpo te nxënësat me notë mesatare 2 – 2.99 duhet të jepen 5 pikë,por me i anashkalu nuk kemi të drejtë.
Leonard Shala –  Nuk e mbështes ni propozim të tillë.Unë personalisht kam qenë idhëtar që bursa me qenë më tepër nga ana sociale.Avniu e dha interpretimin,që ne nuk duhet me ra ndesh me udhëzimet administrative.
Nexhat Ramadani – vështirë të bëhet një rregullore që i plotëson të gjitha kërkesat.Unë mendoj që bursat duhet me pas qëllimin e stimulimit të  nxënësave dhe studentëve për me qenë ma të mirë.Pra me pas edhe kriterin social,por elementi kryesor me qenë kualiteti.Dhe kjo që tha Avniu më duket e palogjikshme si arsyetim.Në Univerzitete është qartë e definune që vetëm studentët me mesataren 9.5 e marrin bursën kurse të tjerët as nuk aplikojnë.
Avni Bytyqi -  Univerziteti ka kriter strikt ,dhe  përzgjedh studentë pa thirrje,pa publikim me notën mesatare mbi 9.5.Dhe nëse ne marrim një vendim të tillë pa konkurs atëherë jemi në rregull.
Nexhat Ramadani – prap nuk pajtohet.
Jeton Rrakaqi - në momentin që ne i kemi autorizu si profesionist ku ata kanë dhënë një kontribut,nuk mendoj që ka hapsir me bisedu.
Kryetari – nëse marrim studentë me mesataren 9.5 dhe me qenë 500 studentë,atëherë ne si me ja dal.
Mirlinda Muqa – edhe unë pajtohem me Avniun deri diku.Më shumë i kisha vlerësu një nxënës ose student që mundohet dhe e bën notën prej 6 deri 7 sesa disa që vlerësohen me 8 pikë,12 pikë që janë nxënës të ish të burgosurve politikë,të denurve politikë.Por gjithsesi e votoj me shku në Asamble që të diskutohet dhe të vendosim.
Nexhat Ramadani – e kemi edhe anën sociale dhe ideja e bursës është si një lloj gare,pra met shty me ec përpara.
Leonard Shala – nuk mendoj si ti.Duhet me ja dhanë mundësinë edhe dikujt që si ka mundësitë.
Nexhat Ramadani – Ky është mendimi im personal,e kanë edhe socialen.
Avni Bytyqi – jep sqarime dhe njëherë si zyrtar ligjor.
Jeton Rrakaqi – a ke qenë në komision i pranishëm dhe a kanë qenë të pajtimit?
Remzi Bajselmani – jo,kanë qen ekspertë dhe janë pajtuar të gjithë.
Kryesuesi – e hedh në votim

                                                                                             5 Për
                                                                                             1 Apstenim
                                                                                             Miratohet


Pika 3. Shqyrtimi i projekt-vendimit për ri – alokimin e mjeteve financiare;

Kryesuesi – e elaboron këtë pikë dhe hap debatin
Nexhat Ramadani – pra në aspektin ligjor kemi të drejtë prej investimeve kapitale mi nda në transfere dhe subvencione.
Agim Bylykbashi – po.
 Kryetari – jep sqarime.
Nexhat Ramadani – a ka planifikim,për çka përdoren këto subvencione?
Kryetari – kemi kërkesë prej klubit të futbollit “Ballkani” që mundohet të bëhet kampion.Unë e kam obligim me qit në asamble dhe kërkoj përkrahje nga ju.
Nexhat Ramadani – në vendim nuk shkruan qe shkojnë për këtë klub,për atë edhe kërkova sqarime.
Kryesuesi – ne kërkojmë prej asamblesë me i transferu aty ku tha kryetari,dhe në qoftëse nuk shkojnë prap mbesin aty ku janë.
Kryesuesi –e hedh në votim

   
                                                                                              4 për
                                                                                              2 apstenime
                                                                                              Miratohet
Pika 4.


Kryesuesi – elaboron pikën 4,5 dhe 6 pasi që kanë të bëjnë me dhënien në shfrytëzim afatgjatë të pronave të Komunës,dhe hap debatin.
Leonard Shala – kur kemi dhanë pëlqimin për me i zhvillu procedurat më duket që kanë qenë më pak parcela,dhe tash në këtë projekt-vendim kanë ardh 15.
Emrush Bytyqi – vendimi ka qenë për 15 parcela.
Kryesuesi – e hedh në votim pikën 4,5 dhe 6


                                                                                               Unanimisht Miratohet

Pika 7.

Kryesuesi – e elaboron këtë pikë dhe e hedh në votim

                                                                                                Unanimisht Miratohet




Takimi përfundoi : 10:35                                                               Procesmbajtësja:
                                                                                                           Dafina Haziraj

